
Grad nisu samo zgrade, ulice, trgovi… 
Grad su ljudi. Oni koji mu daju dušu, 
čine ga boljim i koji njegovo ime s po-
nosom pronose svijetom. Grad ste vi.

Zbog svih vas, od prvog dana vodili smo 
se jasnim ciljem – da Bihać učinimo 
funkcionalnijim, uređenijim i boljim 
mjestom za život.

Tokom protekle godine, fokus našeg rada 
bio je na realizaciji konkretnih projekata, 
unapređenju infrastrukture, jačanju su-
radnje s višim nivoima vlasti i međuna-
rodnim partnerima, te poboljšanju usluga 
koje Grad pruža građanima. Aktivno smo 
radili na vraćanju povjerenja viših nivoa 
vlasti, uspostavili korektne odnose i nakon 
više od dvadeset godina konačno počeli 
dobijati sredstva za kapitalne projekte. Uz 
svu zahvalnost na tome, moramo istaći 
da su ta sredstva i dalje nedovoljna, jer je 
najznačajniji kapitalni projekat za Bihać 
Sportsko-rekreativni bazen u Prekounju. 
U poređenju s drugim gradovima Fede-
racije BiH, to su tek mrvice, s kojima se 
nećemo zadovoljiti i zbog čega ćemo na-
staviti insistirati na većim i pravednijim 
ulaganjima u naš grad.

Vjerovali smo, i vjerujemo, da kontinuitet, 
profesionalnost i jasno postavljeni priori-
teti mogu donijeti promjene koje se vide 
i osjećaju u svakodnevnom životu. Ovo je 
prva od četiri godine mog mandata i u njoj 
je započeta realizacija 22 od 26 obećanja 
iz izbornog programa. Neka od njih su u 
potpunosti ispunjena, dok se na drugima 
aktivno radi. Za dvije programske aktivno-
sti imamo gotove idejne projekte i njihovu 
realizaciju planiramo započeti.

BIHAĆ –  
GRAD KOJI  
POSTAVLJA 
STANDARDE 
„Biti moderan evropski otvoren grad 
uz poštivanje demokratskih principa 
zasnovanih na EU standardima“,  što 

ZAPOČELI SMO REALIZACIJU 22 OD  
UKUPNO 26 NAJAVLJENIH PROJEKATA

Na stranicama ovog biltena predstavljeni 
su najvažniji projekti i aktivnosti realizirani 
u proteklih godinu dana. Oni su pregled 
onoga što je urađeno, ali i potvrda da se u 
Bihaću radi planski, odgovorno i s vizijom.

Ispred nas su još tri godine vrijednog rada, 
u kojima želimo nastaviti započete pro-
cese, realizirati nove projekte i dodatno 
unaprijediti kvalitet života u našem gra-
du. Hvala vam na ukazanom povjerenju, 
podršci i konstruktivnim prijedlozima, 
jer samo zajedno možemo graditi Bihać 
kakav želimo.

 
Elvedin Sedić 

gradonačelnik 

NASTAVLJAMO SURADNJU
Vjerske zajednice su važan dio našeg gra-
da, a međusobno uvažavanje i zajednički 
život stanovnika triju vjera, Bihać čine 
otvorenim, te simbolom mira, solidarnosti 
i ljudskosti. Stoga je Memorandum, koji 
potpisujemo svake godine, garant insti-
tucionalne suradnje i podrške projekti-
ma koje realiziraju. Naš odnos, suživot 
i tolerancija nisu samo vrijednosti, već i 
svakodnevna praksa. 

Okončali smo trogodišnji projekat NOR-
BiH koji smo realizirali sa švedskim gra-

dom Norrköpingom koji se odnosio na 
unapređenje u oblasti upravljanja otpa-
dom. Suradnja s predstavnicima države 
koja je prva u Evropi po pitanju reciklaže 
i odgovornim upravljanjem otpadom, bila 
je više nego korisna. Sa švedskom FBA-
om, potpisali smo Pismo namjere i Spora-
zum o suradnji te se obvezali prevenirati 
klimatske pojave i razmjenjivati iskustva 
u zaštiti od poplava. 

Potpisali smo dva važna dokumenta s 
predstavnicima turskog grada Kušadasija 

- Sporazum o razumijevanju i Deklaraci-
ju o miru i kulturi između Kušadasija i 
njegovih gradova pobratima, te posjetili 
grad Karabiga u kome danas živi oko 500 
stanovnika bošnjačkog porijekla. Kroz 
neformalne programe tamošnja djeca 
žele učiti bosanski jezik, u čemu podršku 
može pružiti upravo naš grad. 

Grad Bihać, zajedno s 14 drugih gradova 
i općina iz Bosne i Hercegovine, odabran 
je za učešće u Regionalnom programu lo-
kalne demokratije na Zapadnom Balkanu 



ZAPOČELI SMO REALIZACIJU 22 OD  
UKUPNO 26 NAJAVLJENIH PROJEKATA

potpis s kojim mogu on-line potpisivati 
dokumente.

Na putu smo ka digitalizaciji arhiva i uve-
zivanju službi unutar organa uprave, ali i 
uvođenju mogućnosti podnošenja zahtje-
va elektronskim putem umjesto dolazaka 
u Gradsku upravu. 

je jedan od strateških ciljeva Grada 
Bihaća, u potpunosti se podudara sa 
načelima dobre uprave i upravljanja 
kvalitetom u javnoj upravi.  

Vodeći se time, Grad Bihać je, kao jedina 
lokalna samouprava u BiH,  dobio CAF 
certifikat izvrsnosti čime smo započeli 
2025. godinu.   
I tu nismo stali.  Već u junu smo našim 
građanima osigurali uvjete, na osnovu  

sporazuma sa IDDEEA-om, za elektron-
sko izdavanje i razmjenu potvrda o prebi- 
valištu (CIPS) te drugih najčešće traženih 
dokumenata. Zahvljajući Digital tax free 
certifikatu omogućili smo on-line registra-
ciju obrta za samo 24 sata. 

Zahvaljujući ovoj suradnji u Gradskoj up-
ravi smo otvorili  IDDEEA-in RA ured u 
kojem građani svakodnevno, za svega tri 
minute, mogu preuzeti svoj elektronski 

3 (ReLOaD3). Ovo je potvrda uspješnosti 
Bihaća kao lokalne sredine koja je kroz 
projekat, ojačala vlastite kapacitete, te una-
prijedila suradnju između lokalnih vlasti 
i organizacija civilnog društva, te njihov 
rad učinila transparentnijim.

Kroz članstvo u Savezu općina i grado-
va Federacije BiH, surađujemo s drugim 
gradovima i općinama kako bi se naš glas 
jače čuo i kako bismo unaprijediili svakod-
nevni rad u korist građana.



PONOSNI SMO 
NA PRUŽENU 
PODRŠKU 
Izdvajanjem budžetskih sredstava 
u ovoj godini, osigurali smo bespla-
tan prijevoz za naše srednjoškolce, 
stipendirali studente koji se školuju 
za deficitarna zanimanja, finansirali 
projekte organizacija civilnog društva 
te sufinansirali biznis ideje i projekte 
mladih putem Omladinske banke i 
Fondacije  “Mozaik”. 

Posebno smo ponosni što smo prvi put 
izdvojili novac za podršku višečlanim po-
rodicama. Sufinansirali smo boravak u 
vrtićima i produženi boravak za treće i 
svako sljedeće dijete u porodici. Nismo za-
boravili ni prvačiće. Njihovim roditeljima 
smo uplatili jednokratnu novčanu pomoć 
kako bismo im olakšali polazak mališana 
u školu. Prvačiće smo, kao i svake godine, 
obradovali simboličnim poklonima. 

U suradnji Federalnim ministarstvom 
raseljenih osoba i izbjeglica, i našim 
Centrom za socijalni rad, dodijelili smo 
stanove za 38 porodica u novoizgrađenoj 
zgradi u sklopu CEB II projekta.

PRIJATELJSKI  
SUSRETI I POSJETE
Da je Bihać grad s jasnom vizijom 
razvoja i kvalitetne budućnosti za sve 
njegove građane, svjedočili smo pred 
brojnim amabasaorima i predstavni-
cima organizacija koje u nama vide 
prijatelje i partnere.
 
Sretni smo zbog posjete Christiana 
Schmidta, visokog predstavnika, našem 
gradu, ambasadora  Delegacije EU u BiH 
Luigija Sorecae, ambasadora Belgije, Irske, 
Slovenije, Švedske, Španije, članova Pred-
sjedništva Bosne i Hercegovine, Denisa 
Bećirovića i Željka Komšića, te predstavni-
ka UNICEF-a, UNHCR-a, Misije OSCE-a, 
UNDP-a, Vlade Federacije, ANU BiH i 
Udruženja  “Majke Srebrenice”. 

Nastavljajući razvijati prekograničnu 
suradnju,  posjetili smo Grad Zagreb i 
s gradonačelnikom Tomislavom Toma-
ševićem razmotrili mogućnosti suradnje 
naših gradova. EU IPA Interreg projekti s 
Hrvatskom i Crnom Gorom, RECIRCLE i 
SMART DeCARB, iz oblasti zbrinjavanja 
otpada i dekarbonizacije javnih zgrada, su 
u finalnoj fazi i već krajem naredne godi-
ne imat ćemo rezultate, a dosad smo ovim 
putem, kao jedini grad u USK, osigurali i 
sedam podzemnih kontejnera.
 
Boravili smo u posjeti Ambasadi BiH u 
RH,  Hrvatskom saboru, Matici hrvatskih 
iseljenika i Nacionalnoj koordinaciji Boš-
njaka u Republici Hrvatskoj.
 



PRIVREDNI ZAMAH  
U BIHAĆU
Grad Bihać se u posljednjih nekoli-
ko godina pozicionirao kao najveće 
gradilište u Unsko-sanskom kantonu 
i nalazi se među prvih pet gradova u 
BiH u oblasti  stanogradnje. Biznis 
klub Grada Bihaća bilježi da je tokom 
2025. godine u izgradnji ili procesu 
pribavljanja odobrenja za građenje 
bilo oko 750 stambenih jedinica od 
čega je oko 500 na Ceravcima uku-
pne vrijednosti oko 105 miliona KM.  

 
Usvajanjem Regulacionog plana “Repu-
šine” stvorili smo pretpostavku za kolek-
tivnu stambenu izgradnju na slobodnoj  
neizgrađenoj površini u ovom dijelu grada, 
izgradnju hotela, motela i dječijeg  vrtića te  
upotpunjavanje postojećih sadržaja „Kam-
pusa” visokoškolske i školske institucije 
planiranjem više objekata iste namjene.

Zahvaljujući vlastitim i sredstvima viših 
nivoa vlasti, uspjeli smo unaprijediti ko-
munalnu i saobraćajnu infrastrukturu u 
poslovnim zonama “Kombiteks” i “Ka- 

 
menica” za koju smo inicirali da postane 
slobodna, bescarinska zona. 

Svjesni njihove vrijednosti i značaja poslo-
vanja u Bihaću, u nekoliko navrata smo 
posjetili naše najznačajnije privredne su-
bjekte čime dokazujemo svoju opredije-
ljenost da im u svakom trenutku budemo 
podrška. Putem Službe za finansije, pri-
vredu i poljoprivredu, direktno oslušku-
jemo njihove potrebe i nastojimo kreirati 
što pozitivnije radno okruženje. 

BIHAĆ MEĐU NAJPOŽELJNIJIM  
TURISTIČKIM DESTINACIJAMA
Iza našeg Kulturnog centra je još jedna 
fantastično organizirana manifestacija, 
27. po redu, Bihaćkog ljeta. Osim toga, 
zahvaljujući Unskoj regati, Summer i 
Imperium Festu, imali smo najuzbudlji-
vije ljeto dosad što je Bihać pozicioniralo 
među najzanimljivije ljetne turističke 
destinacije u BiH i regiji. Tome svjedoči 
podatak Turističke zajednice o posjeti sko-
ro 300.000 gostiju iz 124 zemlje svijeta i 
informacija da Bihać nosi 90% turizma 
Unsko-sanskog kantona!

Dobili smo i prvu Spectrun utrku koja uz, 
biciklistički Grand prix i Novogodišnju 
5icu, ovaj grad čini poželjnim mjestom za 
aktivni odmor. Nastavili smo i kroz jesenje 
manifestacije, a ovogodišnjim Winter Par-
kom, sigurni smo, postajemo centar regije. 

Da naša Turistička zajednica radi sjajan 
posao, svjedoče nagrade i priznanja 
koje su donijeli u Bihać, poput Sun-
cokreta ruralnog turizma za organiza-
ciju ovogodišnje Trahanijade. Zahva-
ljujući ovom malom i aktivnom timu, 
Bihać je predstavljen na sajmovima tu-
rizma u Barceloni, Minhenu i Londonu. 



RADIMO I GRADIMO
Budućnost bihaćkog aerodroma je 
sve izvjesnija i svakodnevni rad svih 
uključenih u proces njegove izgrad-
nje, daje rezultate.  Početkom decem-
bra, u Federalnom ministarstvu pro-
stornog uređenja, uručeno nam je 
načelno odobrenje za građenje prve 
faze bihaćkog aerodroma i time smo 
ispunili sve preduvjete za dobijanje 
građevinske dozvole koju očekujemo 
do aprila 2026. godine. 

Nakon više od dvije godine otpočeli su 
radovi na rekonstrukciji pozorišne dvo- 
rane Kulturnog centra i izgradnja grad-

skog sportskog bazena u naselju Preko-
unje. U Sportskom centru u Prekounju 
završen je teren s umjetnom travom. Za-
mijenjene su stolice na zapadnoj tribini 
gradskog stadiona, a s početkom sljedeće 
godine očekujemo završetak radova na 
pomoćnom stadionu i atletskoj stazi. 

Putem Zavoda za prostorno uređenje, as-
faltirali smo više od 50 ulica u bihaćkim 
mjesnim zajednicama. 

Započeli smo postupak eksproprijacije 
za izgradnju brze ceste Bihać – Cazin 
– Velika Kladuša, a s Direkcijom cesta 
Federacije uporedo radimo i na zasjeku 
na dionici bihaćke zaobilaznice Jablans-

ka ulica – Mali Lug. Završili smo i kružni 
tok na križanju ulica Žrtava srebreničkog 
genocida i Bosanskih šehida. 

Želeći raditi na stvaranju kvalitetnijih 
uvjeta za razvoj turizma, u ovoj godini 
smo nastavili s projektom “Smaragdni 
put” i mostovima smo povezali 
Gradsku s Amerikančevom otokom.  

U suradnji s višim nivoima vlasti, konačno 
smo asfaltom povezali Kulen-Vakuf i Mar-
tin Brod nakon više od deset godina od 
početka radova. Završili smo put i prema 
NP Una od Ćelija do Štrbačkog  buka. 



POTEZI KOJI  
SU OBILJEŽILI  
GODINU
Povećanjem komunalne takse priređi-
vačima igara na sreću prihodovali smo 
milion maraka u budžet Grada i na taj 
način pokazali da svi oni koji žele poslo-
vati u Bihaću, moraju poštovati pravila ove 
zajednice. Sve instance pravosuđa u BiH 
su potvrdile zakonitost naše odluke koju 
ćemo provoditi i u godinama koje slijede. 

Odlučni smo da zaštitimo našu rijeku 
Unu i njene obale oslobodimo od betona.  
Najavili smo i rušenje nelegalno izbeto-
niranih obala Une. U protekla dva mje-
seca izvršeno je pet uništavanja ovakvih 
objekata. U narednoj godini donijet ćemo 
precizan plan rušenja ilegalnih objekata.

S tim u vezi, prema Federalnom ministar-
stvu okoliša i turizma, a zatim i prema 
Vladi FBiH, podnijeli smo inicijativu za 
izmjene Krivičnog zakona FBiH radi po-

oštravanja kazni za nelegalnu gradnju na 
obalama Une.

Želeći pojednostaviti prelazak granice s 
Hrvatskom, posebno u turističkoj sezoni, 
zajedno s predstavnicima općina i gradova iz 
USK i pograničnih hrvatskih gradova, prema 
najvišim nivoima vlasti obiju država, poslali 
smo inicijativu u vezi s prekategorizacijom po-
stojećih i otvaranjem novih graničnih prijelaza. 

Kao najpogođenija bh. zajednica za vrije-
me migrantske krize, iskustva upravljanja 
migracijama, s naglaskom na prioritetno 
donošenje Plana upravljanja migracijama 
na državnom nivou, govorili smo u Europ-
skom parlamentu u Briselu. 

Ponudili smo lokaciju i zauzeli se za iz-
gradnju nove zgrade Doma zdravlja osni-
vaču. Njihov odgovor još uvijek čekamo.  

SLAVILI 
SMO  
USPJEHE
Ugostili smo najuspješnije bihaćke spor-
tiste, trenere, nastavnike, učenike, studen-
te, umjetnike, privrednike, poljoprivred-
nike i humanitarce. 

S pobratimskim i prijateljskim gradovi-
ma širom BiH i regije smo slavili njihove 
uspjehe  važne datume, posjećivali njiho-
ve manifestacije i događaje.  

Podržali smo brojne manifestacije od zna-
čaja za grad Bihać i bili domaćini izložbi, 
promocija, projekcija, sportskih igara, pr-
venstava i treninga reprezentativaca. 



GODINA ISPRED NAS
U godini ispred nas nastavit ćemo 
raditi i graditi, završavati započete 
projekte i pokretati nove, uz stalnu 
brigu o potrebama naših građana. 
Nastavit ćemo podržavati inicijati-
ve koje jačaju zajedništvo, poticati 

razvoj, obrazovanje i kreativnost, te 
njegovati kulturu sjećanja kao temelj 
poštovanja prošlosti i odgovornosti 
prema budućnosti. Iskreno vjeruje-
mo da se grad razvija onda kada se u 
njemu živi s povjerenjem, solidarno-

šću i osjećajem pripadnosti, i upravo 
tim vrijednostima vodit ćemo se i u 
vremenu koje dolazi.

Hvala vam! 


